ԱՄՓՈՓԱԹԵՐԹ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 4-Ի N 141-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 302-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ոստիկանություն 

	04.08.2022 թ.
N  1/21/67925-22

	Ի պատասխան Ձեր 01.08.2022թ. N ՄՆ/ԱԳ-1/19863-2022 գրության՝ ՀՀ ոստիկանությունում ուսումնասիրվել է «Հայաuտանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարության 2014 թվականի մարտի 6-ի N 302‑Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկա։
Միաժամանակ, տեղեկացվում է,  որ նախագծի 1-ին կետի 2-րդ ենթակետի «գ» պարբերությամբ նախատեսված շահառուներ  ՀՀ ոստիկանությունում չկան։
	Ընդունվել է ի գիտություն։

	2. Արտակարգ իրավիճակների նախարարություն 
	05.08.2022 թ. 
N  01/01.1/5261-2022

	Արտակարգ իրավիճակների նախարարությունը «Հայաuտանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարության 2014 թվականի մարտի 6-ի N 302‑Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի:
	Ընդունվել է ի գիտություն։

	3. Ազգային անվտանգության ծառայություն 

	09.08.2022 թ.
N 11/875

	 «Հայաuտանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարության 2014 թվականի մարտի 6-ի N 302‑Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն։

	4. Պաշտպանության նախարարություն
	11.08.2022 թ.
N ՊՆ/510/3860-2022

	2022 թվականի օգոստոսի 1-ի Ձեր N ՄՆ/ԱԳ-1/19863-2022 գրությամբ ներկայացված «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարության 2014 թվականի մարտի 6-ի N 302-Ն որոշումն ուժը կորցրած ճանաչելու մասին» Կառավարության որոշման նախագծի ուսումնասիրության արդյունքներով հայտնում եմ հետևյալը.	
	1. որոշման նախագիծն առաջարկում ենք լրացնել նաև գործող որոշման 2-րդ կետի փոփոխությամբ` 2-րդ կետի բովանդակությունը համապատասխանեցնելով «Զինվորական ծառայության և զինծառայողի կարգավիճակի մասին» ՀՀ օրենքի 70-րդ հոդվածի 8-րդ մասի  կարգավորմանը,
	Ընդունվել է։
Նախագծի 1-ին կետի 1-ին ենթակետը լրացվել է հետևյալ բովանդակությամբ նոր նախադասությամբ.
«Հատուցման գումարի վճարումը դադարեցնելուց հետո սույն մասում նշված անձինք սույն որոշմամբ սահմանված կարգով ձեռք են բերում սույն որոշմամբ սահմանված պարգևավճարի իրավունք:»։

	2. նկատի ունենալով, որ ՀՀ կառավարության 2021 թվականի փետրվարի 4-ի N 141-Ն որոշմամբ սահմանված կարգում առկա չէ որևէ կարգավորում` «խաղաղապահ առաքելությունների ժամանակ»  ձեռք բերած հիվանդության, վնասվածքի կամ խեղման հետևանքով զոհված (մահացած) զինծառայողների ընտանիքների անդամների կամ նույն հանգամանքներում հաշմանդամ դարձած նախկին զինծառայողների ամենամսյա պարգևավճարի վերաբերյալ, առաջարկում ենք նախագծում ամրագրել նաև տվյալ կատեգորիայի շահառուների  պարգևավճարի իրավունքը և պարգևավճարի չափը հաշվի առնելով նաև հետևյալ հանգամանքները.	
1) ՀՀ կառավարության  2018 թվականի  ապրիլի 12-ի N 405-Ն որոշմամբ սահմանված 1-ին հավելվածի 93-րդ կետի 6-րդ ենթակետի համաձայն` զինծառայողի ստացած վնասվածքի, խեղման կամ ձեռք բերած հիվանդության պատճառական կապի վերաբերյալ փորձաքննության արդյունքում ՊՆ ԿՌԲՀ-ի կողմից տրվում է` «հիվանդությունը ձեռք է բերել, վնասվածքը կամ խեղումն ստացել է Հայրենական մեծ պատերազմի և այլ պետություններում մարտական գործողությունների (խաղաղապահ առաքելությունների, զորավարժությունների) ժամանակ» եզրակացությունը,
2) ՀՀ կառավարության  2018 թվականի  ապրիլի 12-ի N 405-Ն որոշմամբ սահմանված 1-ին հավելվածի 98-րդ կետի համաձայն` միասնական սոցիալական ծառայությունն անձի հաշմանդամության պատճառական կապը որոշելիս ընդունում է այն ձևակերպումը, որն արձանագրված է ԿՌԲՀ-ի եզրակացության մեջ և իրավասու չէ փոփոխելու դրանում նշված հիմքը, եթե հաշմանդամության են հանգեցրել նշված հիվանդությունը, վնասվածքը կամ խեղումը, ինչպես նաև դրանց բարդությունները:
	Ընդունվել է։
Նախագիծը (1-ին կետի 2-րդ ենթակետի «բ» պարբերությունը) համապատասխանեցվել է «Անձի ֆունկցիոնալության գնահատման մասին» օրենքի 9-րդ հոդվածի 2-րդ մասի 9-րդ և 10-րդ կետերով սահմանված՝ հաշմանդամության պատճառ հանդիսացող հիմքերին և ՀՀ կառավարության  2018 թվականի  ապրիլի 12-ի N 405-Ն որոշմամբ սահմանված 1-ին հավելվածի 93-րդ կետի 4-րդ և 5-րդ ենթակետերով սահմանված՝ ԿՌԲՀ  զինվորական ծառայության հետ պատճառական կապ սահմանող ԿՌԲՀ եզրակացություններին։ 

	Ինչ վերաբերում է ընտանիքում երկու և (կամ) ավելի զոհված (մահացած) զինծառայող (կամավորագրված անձ) ունեցող հավանական շահառուների թվին, ապա Պաշտպանության նախարարության զինծառայողների սոցիալական պաշտպանության վարչությունում առկա տեղեկատվության նախնական ուսումնասիրմամբ նրանց թիվը կարող է կազմել շուրջ 50 ընտանիք, որից 35-ի դեպքում զինծառայողները զոհվել (մահացել) կամ անհայտ կորել են 2020 թվականին տեղի ունեցած ռազմական գործողությունների հետևանքով, ուստի հանդիսանում (հանդիսանալու) են զինծառայողների ապահովագրության հիմնադրամի շահառուներ և Հիմնադրամից հատուցման գումար ստանալու 20 տարվա ժամանակահատվածում վերջիններիս վրա չեն տարածվելու թե «Պետական կենսաթոշակների մասին» օրենքի 22-րդ հոդվածով սահմանված` կերակրողին կորցնելու դեպքում զինվորական կենսաթոշակ ստանալու, և թե` ՀՀ կառավարության 2021 թվականի փետրվարի 4-ի N 141-Ն որոշմամբ սահմանված` պարգևավճար ստանալու վերաբերյալ դրույթները, որի կապակցությամբ ներկայացված նախագծի ընդունումն էական ազդեցություն չի կարող ունենալ պետական բյուջեի ծախսերի վրա:
	Ընդունվել է ի գիտություն։
Տրամադրված տեղեկատվության հիման վրա Նախագծի հիմնավորումը լրացվել է պետական բյուջեի ծախսերի գնահատականով, որը կազմել է ամսական 465 հազար դրամ կամ տարեկան 5580.0 հազար դրամ։

	5. Ֆինանսների նախարարություն
	16.08.2022 թ.
N  01/8-3/14400-2022

	Ուսումնասիրելով Ձեր 29.07.2022թ. N ՄՆ/ԱԳ-1/19863-2022 գրությամբ ներկայացված «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարության 2014 թվականի մարտի 6-ի N 302-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը (Այսուհետ՝ Նախագիծ), որով նախատեսվում է միասնականացնել զոհված զինածառայողի ընտանիքին տրվող պարգևավճարների իրավունքի իրացման պայմաններն ու կարգը, հստակեցնել զոհված զինծառայողի երեխայի համար սահմանված չափով պարգևավճարի վճարման գործընթացը, սահմանել զոհված երկու զինծառայողի (երկու ծնողի, երկու զավակի, ամուսնու և զավակի, ծնողի և զավակի, ծնողի և ամուսնու) դեպքում պարգևավճարի չափը, հստակեցնել հաշմանդամ ճանաչված անձին պարգևավճարը նշանակելու ժամկետները և այլն, հայտնում ենք հետևյալը.
Առաջարկում ենք Նախագծի նախաբանում ներառել նաև «Նորմատիվ իրավական ակտերի մասին» օրենքի 37-րդ հոդվածը, քանի որ Նախագծով նախատեսվում է նաև ուժը կորցրած ճանաչել Հայաստանի Հանրապետության կառավարության 2014 թվականի մարտի 6-ի N 302-Ն որոշումը:
	Ընդունվել է։
Նախագծի նախաբանում ներառվել է «Նորմատիվ իրավական ակտերի մասին» օրենքի 37-րդ հոդվածը։

	Միաժամանակ, հարկ է նշել, որ Նախագծի ընդունումը կարող է հանգեցնել ՀՀ պետական բյուջեից լրացուցիչ ծախսերի հատկացման անհրաժեշտության, որի ֆինանսավորման չափի վերաբերյալ համապատասխան տեղեկատվությունը բացակայում է:
	Ընդունվել է։
Պաշտպանության նախարարության տրամադրած տեղեկատվության հիման վրա Նախագծի հիմնավորումը լրացվել է պետական բյուջեի ծախսերի գնահատականով, որը կազմել է ամսական 465 հազար դրամ կամ տարեկան 5580.0 հազար դրամ։

	6. Արդարադատության նախարարություն
	09.09.2022 թ.
N  //40066-2022

	         Ի պատասխան Ձեր 2022 թվականի օգոստոսի 19-ի թիվ ՄՆ/ԱԳ-1/21602-2022 գրության՝ կից ներկայացվում է «Հայաuտանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարության 2014 թվականի մարտի 6-Ի N 302-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	

	«Հայաuտանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարության 2014 թվականի մարտի 6-Ի N 302-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի նախաբանից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, որի համաձայն՝ «Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը»:
	Ընդունվել է։
Նախագծի նախաբանից հանվել  է «Հայաստանի Հանրապետության» բառերը։  

	2. Նախագծի 1-ին կետի 1-ին ենթակետի «սույն մասում նշված» բառերը անհրաժեշտ է փոխարինել «Հայաստանի Հանրապետության պաշտպանության ժամանակ, ինչպես նաև ծառայողական կամ պաշտոնեական պարտականությունները կատարելիս զոհված` հետմահու «Հայաստանի ազգային հերոս» Հայաստանի Հանրապետության բարձրագույն կոչում ստացած կամ «Մարտական խաչ» շքանշանով պարգևատրված անձի ընտանիքը, զոհված (մահացած) զինծառայողը կամ անհայտ կորած կամ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Հայաստանի Հանրապետության օրենքով սահմանված հատուցման դեպքի՝ 2017 թվականի հունվարի 1-ից հետո տեղի ունեցած մարտական գործողությունների հետևանքով առաջին կամ երկրորդ խմբի հաշմանդամությունն ստացած» բառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջները:
	Ընդունվել է։
Նախագծի 1-ին կետի 1-ին ենթակետը խմբագրվել է՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջները։
Հարկ է նկատի ունենալ, որ Նախագծի 1-ին կետի 1-ին ենթակետով առաջարկվող խմբագրությամբ՝ որոշման 2-րդ կետը կվերաբերի 2 խումբ շահառուների՝
 1) հետմահու «Հայաստանի ազգային հերոս» Հայաստանի Հանրապետության բարձրագույն կոչում ստացած կամ «Մարտական խաչ» շքանշանով պարգևատրված անձի ընտանիքի անդամներին,
2) զոհված (մահացած) կամ անհայտ բացակայող ճանաչված զինծառայողի ընտանիքի անդամներին կամ առաջին կամ երկրորդ խմբի հաշմանդամությունը ձեռք  բերած զինծառայողներին։
Խնդրո առարկա դրույթը հստակեցնելու նպատակով հետմահու «Հայաստանի ազգային հերոս» Հայաստանի Հանրապետության բարձրագույն կոչում ստացած կամ «Մարտական խաչ» շքանշանով պարգևատրված անձի ընտանիքի անդամներին վերաբերող կարգավորումները առանձնացվել են և ձևակերպվել առանձին՝ որոշման 2.1-ին կետով։

	3. Նախագծի 1-ին կետի 2-րդ ենթակետի «ա» պարբերությունում և «զ» պարբերությունում հանել «լրացնել» բառը՝ կրկնությունից խուսափելու նպատակով: 
	Ընդունվել է։
Նախագծի 1-ին կետի 2-րդ ենթակետի «ա» և «զ» պարբերություններից հանվել է «լրացնել» բառը։

	4. Նախագծի 1-ին կետի 2-րդ ենթակետի «ե» պարբերությունում «Մարտական խաչ» բառերը անհրաժեշտ է նշել չակերտներում: Սույն դիտողությունը վերաբերում է Նախագծի ամբողջ տեքստին: 
	Ընդունվել է։
Նախագծի 1-ին կետի 2-րդ ենթակետի «ե» պարբերությունում և որոշման ամբողջ տեքստում «Մարտական խաչ» բառերը նշվել են չակերտներում։

	5.  Նախագծի 1-ին կետի «ժ» պարբերությունում անհրաժեշտ է «հաշմանդամ անձ» բառերը փոխարինել «հաշմանդամություն ունեցող անձ» բառերով՝ նկատի ունենալով «Հաշմանդամություն ունեցող անձանց մասին» օրենքի 3-րդ հոդվածի 1-ին մասի 2-րդ կետը, ըստ որի՝ «հաշմանդամություն ունեցող անձ՝ անձ, որը ֆիզիկական, հոգեկան, մտավոր և (կամ) զգայական տևական խնդիրների և միջավայրային արգելքների փոխազդեցության հետևանքով կարող է ունենալ մյուսների հետ հավասար հիմունքներով հասարակական կյանքին լիարժեք ու արդյունավետ մասնակցության սահմանափակում.»:
	Ընդունվել է։
Նախագծի 1-ին կետի «ժ» պարբերությունում և որոշման ամբողջ տեքստում կատարվել են համապատասխան փոփոխություններ։


	[bookmark: _GoBack]6. ՀՀ կառավարության	2021 թվականի փետրվարի 4-ի N 141-Ն որոշման 8-րդ կետի 2-րդ ենթակետից հետո և 35-րդ կետի 5-րդ ենթակետի «դ» պարբերությունից հետո անհրաժեշտ է «:» կետադրական նշանը փոխարինել «.» կետադրական նշանով՝ նկատի ունենալով Նախագծով առաջարկվող 1-ին կետի 2-րդ ենթակետի «գ» և 1-ին կետի 2-րդ ենթակետի «իա» պարբերությունը:
	Ընդունվել է։ 
Նախագծով առաջարկվող 1-ին կետի 2-րդ ենթակետի «գ» և «իա» պարբերություններում կատարվել են համապատասխան լրացումներ։


 
